
						Oddi ar Wicidestun

					

					


					
					
					Gwirwyd y dudalen hon


Na, meddai'r Baptist, "Nid dyna'r ffordd nesa,

Ewch dros fryn y wyntyll, a thrwy bant yr olchfa,

Gadewch foty bedydd plant ar y llaw chwith,

A chwi fydd y gwenith gwyna."



Na, meddai'r Wesleys, " Mae hono'n ffordd dd'ryslyd,

Mae llwybr i'r buarth trwy dref glendid bywyd;

Nac oes, meddai'r Cwacers, " dewch chwi fyth yn ffri

Heb gynhwrf ac asbri'r Ysbryd."



Na, Meddai hen Eglwys Loegr, " Ewch yn bur ddigyffro,

Rhwng dwy lech Foses, does le i chwi fisio,

A gymero dir, degymed yn deg,

Dim chwaneg. byddwch iach yno."



Wel, bellach oʻr werin, pa ddewin eill wirio,

Pwy sydd ar gelwydd, a phwy ellir goelio?

Mae'n ddigon er ammeu dan y rhod,

A oes uffern yn bod neu beidio.



Minau a roʻf gynghor yn debyg i'r Person,

Mae hanes ddiogel mai hyny sy ddigon;

Car dy gymmydog fel ti dy hun,

A Duw tri yn un oʻth galon.

Y crefftwr nodedig, parchedig, gwych iawn,

Cywreinia cu rinwedd mae'n ddoethaidd ei ddawn

Gwaith dwylaw'r gwr yma sy'n brafia'n ein bro

Nid oes ar y ddaear fawr gymar i'r go';

	Mae'r testun ar gael o dan Creative Commons Attribution-ShareAlike License; 

